
 Title:  Request  to  include  the  sarna  code  at  the  time  of  census  for

 protection  of  Sarna  Community.

 श्री  खगेन  मुर्मु  (मादा  उत्तर):  अध्यक्ष  महोदय,  सरना  धर्म  आदिवासियों का

 धर्म है  ।  यह  आदि  धर्म  है,  जिसमें  प्रकृति  की  पूजा  की  जाती  है  |  आदिवासी

 समाज  जब  से  जंगलों  में  रहता  है,  तभी  से  प्रकृति  के  सारे  नियमों  को  मानता  रहा

 है  |  यह  विश्व  का  प्राचीनतम धर्म  है  ।  इसमें  यह  समाज  पेड़-पौधों, पहाड़  को

 सम्पदा  मानकर  पूजता  आया  है  |  वर्तमान  में  पर्यावरण  पर  संकट  उत्पन्न  हुआ  है,

 उस  समय  इन  विचारों  की  बहुत  आवश्यकता  है  ।  इस  धर्म  को  ही  संधाल,  उरांव,

 मुंडा,  महली,  कुड़मी  इत्यादि  लोग  मानते  आए  हैं  ।  जानकारी के  अभाव  में

 अधिकांश  आदिवासी  लोग  ईसाई,  हिन्दू  धर्म  अपना  रहे  हैं  और  यह  स्थिति  ठीक

 नहीं है  ।

 जनगणना  के  समय  सरना  धर्म  के  लोग  हिन्दू,  ईसाई  कोड  लिखते  हैं  और

 इस  प्रकार  की  स्थिति  में  इनके  अस्तित्व  पर  ही  संकट  आ  जाएगा  |  यदि  जनगणना

 के  समय  सरना  कोड  का  भी  विकल्प  हो,  तो  आदिवासी  समुदाय  के  लिए  उचित

 होगा |

 मैं  आपके  माध्यम  से  यह  मांग  करता  हूं  कि  विश्व  के  सबसे  प्राचीनतम धर्म

 को  संरक्षण  देने  के  लिए  यह  सबसे  न्यायसंगत  होगा  ।  इसके  अलावा  सरना  धर्म  के

 जो  आदिवासी  हिन्दू,  ईसाई  धर्म  स्वीकार  करते  हैं,  उनको  अनुसूचित  जनजाति  का

 दर्जा  नहीं  मिलता  ।  इस  प्रकार  के  प्रयोग  से  लालच  देकर  कराये  जा  रहे  धर्म

 परिवर्तन  पर  रोक  लगेगी  और  आदिवासी  संस्कृति  और  सरना  धर्म  दोनों  संरक्षित

 रहेंगे  ।

 माननीय  अध्यक्ष:  श्री  कुलदीप  राय  शर्मा  को  श्री  खगेन  मुर्मु  द्वारा  उठाए  गए

 विषय  के  साथ  संबद्ध  करने  की  अनुमति  प्रदान  की  जाती  है  |



 7/9/22,  12:19  PM

 18.03  hrs

 Lok  Sabha  then  adjourned  till  Fourteen  of  the  Clock  on

 Monday,  March  23,  2020/Chaitra  3,  1942(Saka)

 *The  sign  +  marked  above  the  name  of  a  Member  indicates  that  the  Question  was  actually
 asked  on  the  floor  of  the  House  by  that  Member.

